Nisur nga nje njoftim qe ka shperndare kryeministri ku thuhet se prej dates 1 Tetor cmimet e
internetit Roaming jane ulur me 99% te vleres. Nga nje vezhgim qe une kam kryer ne ditët e
para te muajit Tetor rezulton se te pakten deri tani (11 tetor) kompanite e medha te telefonise
(vodafone dhe one) nuk i kane ndryshuar tarifat e tyre te shitjes se internetit roaming me
Europen. Doja tjuLidhur me kete lutem te na informoni per sa me poshtë:
1. Kur ka nisur aplikimi i tarifave te reja për internet roaming mes Shqipërisë dhe
vendeve te BE-se, sipas marrëveshjes se firmosur ne muajin dhjetor nga qeveria
shqiptare.
Përgjigje:
Në kuadër të proçesit të reduktimit të tarifave të shërbimeve roaming në vendet e
Ballkanit Perëndimor (BP) dhe reduktimit të këtyre tarifave edhe me vendet e tjera të
Bashkimit Evropian (BE), me datë 6 Dhjetor 2022 gjatë samitit BE-Ballkani Perëndimor
të mbajtur në Tiranë një sërë operatorësh të telefonisë celulare të BE dhe Ballkanit
Perëndimor nënshkruan deklaratën e përbashkët “EU/WB Roaming Declaration” që
duke filluar nga data 1 Tetor 2023 do të angazhohen në uljen graduale të tarifave roaming
midis vendeve të BE-së dhe Ballkanit Perëndimor deri në zerim të tyre.
Kjo deklaratë është rezultat i angazhimit të qenësishëm të operatorëve të vendeve të BE
dhe BP, mbështetjes së Komisionit Evropian dhe RCC (Regional Cooperation Council),
si edhe autoriteteve të vendeve të rajonit të Ballkanit të angazhuar që me hyrjen në fuqi
të marrëveshjes së roaming rajonal midis vendeve të Ballkanit Perëndimor.
Në deklaratën e përbashkët operatorët kanë rënë dakord për uljen graduale të tarifave të internetit në roaming duke filluar nga data 1 Tetor 2023 ku çmimi me pakicë për 1 GB internet do të jetë jo më shumë se 18 Euro, jo më shumë se 14 Euro në vitin 2026 dhe jo më shumë se 9 Euro në vitin 2028 (Është paraparë që të ketë rishikime vjetore për të vlerësuar impaktin e këtij reduktimi dhe hapat e mëtejshëm. Deklarata vullnetare, është firmosur nga një numër prej 38 operatorësh nga vendet e BE-së dhe BP, nga kjo iniciativë pritet të përfitojnë të gjithë pajtimtarët e këtyre operatorëve që udhëtojnë dhe qëndrojnë në secilin prej këtyre rrjeteve gjatë qëndrimit të tyre në roaming. Aktualisht nga operatorët e Shqipërisë, vetëm One Albania sh.a. është bërë pjesë e kësaj deklarate, në këtë kuadër One ka kryer paraprakisht njoftimin në AKEP për ndryshimet në tarifën e shërbimit internet roaming që është e aplikueshme nga data 1 Tetor 2023 për pajtimtarët e saj gjatë qëndrimit në roaming. Informacion më të detajuar mbi deklaratën midis operatorëve të vendeve të Ballkanit Perëndimor dhe atyre të BE-së gjeni në linkqet: https://neighbourhood-enlargement.ec.europa.eu/news/decrease-data-roaming-fees-between-western-balkans-and-eu-2023-05-03_en https://www.rcc.int/news/838/bregu-eu-western-balkans-roaming-reductions-in-force 2. Kur pritet pasqyrimi i shifrave te reja te internetit roaming ne tregun shqiptar, nisur nga ulja e tarifave, e njoftuar nga qeveria ne masën deri ne 99% te çmimit ekzistues. Përgjigje: Siç e cituam sa më sipër aplikimi i tarifës së dakordësuar në deklaratën e përbashkët vullnetare nga operatorët palë nënshkruese të deklaratës ka filluar që me datë 1 Tetor 2023, detaje të mëtejshme paraqiten në link: https://www.one.al/One_Roaming

